
— Месь кимготувсь сяда хитрай вехсоть горяс? — дивандась Васькась.

— Непременна сяда хитрай. Кона ломанц сяда сиря, сон сяда хитрай. Сявка Припрыгин Павлихть. Теенза ниля кизот, кодама сонь хитрозец. Сонь кяцтонза мезя повсь можна анамс или саламс. А сявка тон хуторской Данил Егоровичть. Теенза ведькемонь киза, и тяфтама хитрай, што сяда хитрай аф муят. Лангозонза пуцть налог кафта сятт пуд. А сон стяфц алятненди вина, синь теенза ирецтаста кодама-бди грамотас путозь кяцнон. Тусь сон ся грамотать мархта району, теенза сятт пялет пуд кирьфтасть.

— А ломатня аф тяфта корхтасть, — пшкяць Васькась.

— Ломатьня корхтасть, што хитрай аф сянкса, мес сиря, сянкса, што сон кулак. Кода думондат, Петька, мезя тя тяфтамсь кулаксь? Мес фкя ломанць — кода ломань, а омбоцесь — кода кулак?

— Козя, вов и кулак. Сявмос кепотьксонди: тон ашуват, тк тон и аф кулакат. А Данила Егоровичсь — кулак.

— Мес тяфта мон ашуван? — дивандай Васькась. Миннь алязя кафксонькемонь сисем монетт получандай. Миннь пурхценеск ули, да казанеск, да ниля саразнекя. Кодамана минь ашуфтам?

Монь алязя рабочай ломань, а аф кодама-нябудь, кода юмаф-араф Эпифон, конац Христа-ради кочкай.

— Ну, катк тон аф ашуват. Тк тойнь аляця сонць работай, и мойнгя сонць, и сембонь синць. Данил Егоровичть переса кизонда ниля стирхть работасть, да ненгя кодама-бди племянник сашонц, да ненгя, кода бта, кодама бди сваяк, да ирецта Ермолайсь сивочнесь садонь ванма. Ляди мялезт, кода Ермолайсь палаккса тонь пиценза, мзярда маренкса минь яцекшнемя? Ух, тон и пишкодоть эста! А мон ащан калхнень потмоса и думандан: вов кемоста Васькась пишкоц. Аф лия, кода Ермолайсь палаккса пицесы.

— Тон цебярят, — cёрмозя конянц (нахмурился) Васькась. — Тонць оргодеть, а монь кадмяйть.

— Неужели учсемс, — кельмоста отвецясь Петькась. — Мон, брат пирфть вельф, кода тигра комотень. Сон, Ермолайсь, ке-

